
				এই পাতাটির মুদ্রণ সংশোধন করা প্রয়োজন। 
অমৃতস্য পুত্রাঃ
কোন দৃষ্টিতেই ধরা পড়িবার নয়। তখন সাধনাকে আশালতার মনে হয় শত্রু, মনে হয়। সাধনা যেন তার ব্যক্তিগত অধিকারে হস্তক্ষেপ করিয়াছেন, তাকে বঞ্চিত করিয়া তার সর্বাপেক্ষা অমূল্য সম্পদটি আত্মসাৎ করিয়া ফেলিয়াছেন ।
নিজের মনের এই ব্যাপারটা আশালতা ভাল বুঝিতে পারে না । সে জানে, তার কাছ ‘হইতে অনুপমকে কাড়িয়া লইবার ক্ষমতা সাধনার নাই, সাধনাকে অনুপম যতই ভয় করুক, সাধনার মনে কষ্ট দিতে অনুপমের যতই আপত্তি থাক, মনের জোর অনুপমের নাই, সাধনার চেয়ে তাই অনুপমের উপর তার জোর অনেক বেশী। বৌ ছেলেকে পর করিয়া ফেলিবে, শাশুড়ীর এই আশঙ্কা যেমন বোঝা যায়, স্বামীর উপর শাশুড়ীর কর্তৃত্ব বেশী বলিয়া বৌ-এর হিংসাটাও তেমনই বোঝা যায়, কিন্তু স্বামীর জন্য শ্বাশুড়ীর স্বাভাবিক বাৎসল্য বৌ-এর মনে আগুণ ধরাইয়া দেয় কোন যুক্তিতে ?
বিশেষতঃ বৌ যখন জানে, যে দিন খুন্সী স্বামীকে দিয়া সে এই বাৎসল্যের অপমান করাইতে পারে ?
নিজের মনের এই দুর্বোধ্য রহস্য সম্বন্ধে সচেতন
R O R

	        এই পাতাটি অন্য কোনো ভাষায় উপলব্ধ নয়।

